
AUTORITETI I KONKURRENCËS 
KOMISIONI I KONKURRENCËS 

 
                                                                        

VENDIM 

Nr. 692, Datë 06.05.2020  

“Mbi  autorizimin e përqendrimit të realizuar nëpërmjet përftimit të kontrollit të shoqërive 
Air Liquide CZ, s.r.o dhe Air Liquide Slovakia, s.r.o nga shoqëritë Messer Technogas s.r.o 

dhe Messer Tatragas, spol.s.r.” 
 
 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës  06.05.2020, shqyrtoi çështjen me: 

Objekti: Autorizimi i përqendrimit të realizuar nëpërmjet përftimit të kontrollit të 
shoqërive Air Liquide CZ, s.r.o dhe Air Liquide Slovakia, s.r.o nga shoqëritë 
Messer Technogas s.r.o dhe Messer Tatragas, spol.s.r. 
 

Baza Ligjore: Ligji Nr. 9121, datë 28.07.2003 “Për Mbrojtjen e Konkurrencës”, i ndryshuar, 
nenet 2, 10-12, neni 24, germa d, dhe nenet 53-64. Rregullorja “Për zbatimin e 
procedurave të përqendrimit të ndërmarrjeve”, Udhëzimi “Për formën e 
njoftimit të përqendrimit”, dhe formulari i njoftimit të përqendrimit.  
 

Komisioni i Konkurrencës, pas shqyrtimit të relacionit të Sekretarit të Përgjithshëm si dhe raportit 
të Drejtorisë së Analizës dhe Metodologjisë së Tregjeve, mbi njoftimin e përqendrimit të realizuar 
nëpërmjet blerjes së 100% të kapitalit të Air Liquide CZ, s.r.o dhe Air Liquide Slovakia, s.r.o nga 
shoqëria Messer Technogas s.r.o dhe shoqëria Messer Tatragas, spol.s.r. 
 

VËREN SE : 

Transaksioni dhe përqendrimi 
Pranë Autoritetit të Konkurrencës, është depozituar njoftimi lidhur me përftimin e kontrollit të 
shoqërive Air Liquide CZ, s.r.o dhe Air Liquide Slovakia, s.r.o nga shoqëritë Messer Technogas s.r.o dhe 
Messer Tatragas, spol.s.r. 

Znj. Juliana LATIFI Kryetar 
Z. Eduard YPI Zv/Kryetar 
Znj. Leida MATJA Anëtar 
Znj. Adriana BERBERI Anëtar 
Z. Helidon BUSHATI Anëtar 

Blerësi 1: Messer Technogas s.r.o, është një shoqëri me përgjegjësi të kufizuar e themeluar në 
përputhje me ligjin e Republikës së Çekisë, me objekt aktiviteti; shpërndarja e karburanteve, 
aktivitet e projektimit në ndërtim, prodhimi i kimikateve të rrezikshëm dhe përzierjeve kimike të 
rrezikshme, shitja e kimikateve dhe përzierjeve kimike, të klasifikuara si shumë toksike dhe 
toksike, instalimi, riparimi, inspektimi dhe testimi i pajisjeve të gazit dhe mbushja e kontejnerëve 
me gaz, etj. 

Blerësi 2: Messer Tatragas, spol.s.r.o, është një shoqëri me përgjegjësi të kufizuar e themeluar në 
përputhje me ligjin e Republikës së Sllovakisë, me objekt aktiviteti; aktivitet reklamues, 
marketing, aktivitet tregtar dhe ndërmjetësimit me mallra në fushën e tregtisë së lirë, instalim, 
riparim dhe mirëmbajtja e pajisjeve dedikuar gazit, aktiviteti i leasing-ut, transporti i mallrave, 
analiza e gazeve teknike, mjekësore dhe speciale, shitje e helmeve veçanërisht të rrezikshme, 
mbajtja e kontabilitetit, punë administrative, etj. 

Messer Group GmbH, është një shoqëri gjermane, shoqëria mëmë e Messer Technogas s.r.o dhe 
Messer Tatragas, spol.s.r.o.  

Messer Group është e pranishme në Shqipëri përmes shoqërisë së kontrolluar Messer Albagaz 
SHPK, me aktivitet të saj; Prodhimin, shpërndarjen dhe shitjen e gazrave industrial, mjekësor dhe 
speciale si dhe të pajisjeve që lidhen me to. Ofrimin e shërbimeve të inxhinierisë (Engineering) si 
dhe tregtimin e materialeve dhe ofrimin e shërbimeve që kanë të bëjnë me pajisjet e prerjes dhe 
saldimit dhe me teknologjinë e veshjes apo shkrirjes, si edhe kryerjen e transportit të mallrave për 
nevojat e veta dhe të të tretëve në Shqipëri dhe jashtë saj. 

Shitësi: Air Liquide Eastern Europe S.A është një shoqëri anonime e krijuar sipas legjislacionit 
francez, me objekt veprimtarie; studimi, prodhimi, shfrytëzimi, blerja e të gjitha kimikateve të 
gazrave industrial, gazrat medicinale, produkte të kogjenerimit, shfrytëzimi i të gjitha proceseve 
teknike. 

Target 1: Air Liquide CZ, s.r.o, është një shoqëri me përgjegjësi të kufizuar e themeluar në 
përputhje me ligjin e Republikës së Çekisë, me objekt veprimtarie; prodhimi i kimikateve të 
rrezikshëm dhe përzierjeve kimike të rrezikshme, shitja e kimikateve dhe përzierjeve kimike, të 
klasifikuara si shumë toksike dhe toksike, instalimi, riparimi, inspektimi dhe testimi i pajisjeve të 
gazit dhe mbushja e kontejnerëve me gaz, etj. 

 Target 2: Air Liquide Slovakia, s.r.o është një shoqëri me përgjegjësi të kufizuar e themeluar në 
përputhje me ligjin e Republikës së Sllovakisë. Objekti i veprimtarisë është; blerja dhe shitja e 
aparateve dhe pajisjeve të gazit industrial, blerja e mallrave për rishitje në fushën e tregtisë  së lirë, 
prodhimi kimikateve bazë, prodhimi i gazrave industriale-gazrat teknikë/ përveç prodhimit të 
gazrave të ngrohjes, riparime, inspektime, dhe ekzaminime të pajisjeve të dedikuara gazrave 
teknikë dhe presionit teknik, etj. 

Shoqëria Air Liquide Eastern Europe S.A, apo shoqëritë e kontrolluara prej saj nuk zotërojnë degë 
apo filial në Shqipëri dhe nuk realizojnë të ardhura në vend. 

Më datë 06 Janar 2020, palët Messer Tatragas, spol.s.r.o dhe Messer Technogas s.r.o, kanë 
nënshkruar një premtim blerje për blerjen e 100% të kapitalit të regjistruar të Air Liquide CZ, s.r.o 
dhe Air Liquide Slovakia, s.r.o. Palët kanë rënë dakord që oferta të adresohet dhe mund të 
ekzekutohet nga Air Liquide Eastern Europe S.A. 

Air Liquide Eastern Europe S.A, mund të ekzekutojë premtimin e blerjes menjëherë pasi të ketë 
përfunduar konsultimet e Këshillit për Punët e Detyrueshme. Këshilli i Punëve nuk ka të drejtë të 
ndalojë transaksionin dhe, pavarësisht mendimit të tij, palët janë në gjendje të kryejnë 
transaksionin.  

Pas ekzekutimit të “Marrëveshjes për Shitblerjen e Aksioneve 2020”, Messer Tatragas, spol.s.r.o 
(Sllovakia) do të marrë 100% të kapitalit të regjistruar të Air Liquide Slovakia, s.r.o dhe Messer 
Technogas s.r.o (Republika Çeke) do të marrë 100% të kapitalit të regjistruar të Air Liquide CZ, 
s.r.o. 

Biznesi i Air Liquide përputhet mirë në portofolin dhe veprimtarinë e Messer Group dhe nëpërmjet 
këtij transaksioni synohet zgjerimi i rrjetit të prodhimit, shitjes dhe shpërndarjes së gazeve të 
industrial në shtetet në të cilat do të ekzekutohet marrëveshja. Shoqëritë Air Liquide në Republikën 
Çeke dhe në Sllovaki do të zgjerojnë dhe të plotësojnë biznesin ekzistues të Messer në të dy vendet.  

Vlerësimi i konkurrencës                                                                                                                                                                                                                                                                                                                                                                                                                                                       

Transaksion i njoftuar plotëson kriteret e përcaktuara në nenin 10 dhe 12, të Ligjit Nr. 9121, datë 
28.07.2003 “Për Mbrojtjen e Konkurrencës”, i ndryshuar dhe si i tillë kërkohet autorizimi nga 
Komisioni i Konkurrencës. 

Referuar nenit 3, pika 7, të Ligjit Nr. 9121, datë 28.07.2003 “Për Mbrojtjen e Konkurrencës”, i 
ndryshuar, si edhe Udhëzimit Nr.76, datë 07.04.2008 “Për përcaktimin e tregut përkatës” treg 
përkatës i produktit mund të konsiderohet tregu i gazeve industriale dhe tregu përkatës gjeografik 
do të konsiderohet territori i Republikës së Shqipërisë. 

Transaksioni i propozuar do të prekë tregun shqiptar vetëm nëpërmjet shoqërisë Messer Albagaz 
SHPK, shoqëri e kontrolluar indirekt nga Messer Group GmbH, e cila zotëron rreth XX% të tregut 
të importit të gazeve industriale. 

Referuar të dhënave të administruara nga Drejtoria e Përgjithshme e Doganave, konstatohet se 
tregu i importit të gazeve industriale është një treg shumë i përqendruar ku indeksi i përqendrimit 
HHI paraqitet në vlerën XXX, e ndikuar kjo nga pjesa e konsiderueshme e tregut e shoqërive Gazra 
Teknike Shqiptare me XX% e tregut dhe Messer Albgaz SHPK. 

Pavarësisht strukturës së përqendruar të tregut, transaksioni i propozuar nuk do të ndikojë 
strukturën e tregut në Shqipëri pasi shoqëritë target nuk kanë degë apo filial në Shqipëri dhe nuk 
realizojnë të ardhura në vend. 

Pjesa e tregut e shoqërisë Messer Albgaz SHPK do të mbetet e pandryshuar edhe pas përqendrimit, 
pasi ky transaksion nuk do të krijojë mbivendosje horizontale apo të rrjedhës së sipërme e të 
poshtme në tregun shqiptar. 

PËR KËTO ARSYE: 

Komisioni i Konkurrencës, në  bazë  të nenit  24, shkronja d dhe nenit 56 pika 1 të Ligjit Nr. 9121, 
datë 28.07.2003 “Për Mbrojtjen e Konkurrencës”,  i ndryshuar,  

VENDOSI: 

1. Të autorizojë përqendrimin e realizuar nëpërmjet blerjes së 100% të kapitalit të Air Liquide 
CZ, s.r.o dhe Air Liquide Slovakia, s.r.o nga shoqëria Messer Technogas s.r.o dhe shoqëria 
Messer Tatragas, spol.s.r. 

2. Ngarkohet Sekretari i Përgjithshëm për njoftimin e palëve dhe dërgimin e vendimit pasi të 
bëhen pagesat që parashikon rregullorja “Për caktimin e shpenzimeve për ndjekjen e 
procedurave pranë Autoritetit të Konkurrencës”. 

 

 Ky vendim hyn në fuqi menjëherë.  
 

KOMISIONI I KONKURRENCËS 


